
e Toate subiectele sunt obligatorii.
¢ Se acorda zece puncte din oficiu.

e Timpul de lucru efectiv este de doua ore.

SUBIECTUL | (30 de puncte)

Del pes o téksto:

4 Kon si o Phuro Kreéuno? )

Varekana, and-jekh tikno foros, 3ivelas jekh phuro butarno savo kerelas khelnorre. Savorro ber$
kerelas kamipnacga but Sukar khelnorre.

And-e Krec¢unesqo Anglodives, o phuro butarno gelas e khelnorrenga and-o foros te bikinel len.
Vov bikinelas e khelnorre vas cira love.

And-jekh bers, palal so bikindas savorre khelnorre, avilindoj khere, achilas pasal jekh kheresqi
felastra kaj beselas jekh ¢orri familia. Vov kamlas te dikhel so khelnorre xudine e ¢havorre andar kodova
kher. O glaso e trine ¢havorrenqgo phenelas:

- Te avelas amen jekh khelnorro, avelas amenge dosta s-ol trinenge! Khelasas amen khethanes,
na xasas amen vas lesge!

O phuro 3anglas ke na mai si les nijekh khelnorro. Vov but kamelas te del vi len vareso. Tha™ p-o
fundo e gonesqo maj sas jekh khelnorro. Kadja bari lo$ kerdas e trine ¢havorrenge.

P-o drom o phuro godisarelas pes: ,Kamavas te kerav kazom khelnorre kaj te dav sarkone
¢havorresqge andar i lumja, maj but kodolenge kaj si ¢orre, savenge na kinel lenge khonik.”

Sar 3alas p-o drom, dikhlas and-o iv jekh buzndrri savi dikhelas lesBe rovindo;.

- O Corro 3ivutro, so si tuca, so dukhal tut?

| buzndrri sas maladi k-o punro. O phuro, sar 3anglas vov, phandas lago punro thaj vastdas la te
vazdel pes. Atun¢, losali, i buzndrri, phendas e phuresqge:

- Dikhav ke si tut jekh lacho ilo. Tiro kamipen avela ¢acipen.

Andar o ¢éros avilas jekh drabardi sania, cirdini Sukare buznorrenBar. O phuro unklildas anda labe
thaj xurandilas karing o ¢eros, and-jekh paramicaqi lumja. Lesge ¢orre gada paruvden pen and-e aver
lole sukar gada.

Palal varesode vaxt, xatardas sar mukhen pen tele, and-jekh ivardo them. And-jekh kherorro, maj
but tiknorre azukarenas les loSale. E tiknorre aZzukarenas te phenel lenge o phuro save khelnorre te
keren. O phuro thaj e tiknorre kerenas khelnorre vas sarkon ¢havorro andar i lumja.

Akana, o phuro sas but losalo ke savorre ¢havorre xudena o kamlo khelnorro. Atunéabar o anav e
phuresqo sas o Phuro Kre¢uno. Vov anel e ¢havorrenge losalimata.

Chavalen, ¢hajalen tume kamen te aven e Phure Kreéunosge vastditord? Atuné trebal kaj te
godisaren tumen te vastden vi e ¢orre ¢havorren, te keren vi len losale!

o amboldipen thaj i adaptacia kerde kabar o Jonel Kordovan

\_ J

Xramosar o amboldipen ka-o svako mangipen, dikhindoj o dino téksto ka0@ar o jekhto subijékto.

1. Xramosar, andar o dino dikcionarosqo artikulo, o seénso andar i avutni fraza vas o alav ,phuro”:

,P-0 drom o phuro godisarelas pes...”. 2 punktura

phuro 1. subst. mos, batrdn 2. adj. batrdn 3. adj. matur

2. Jekh butarno phuro 3ivelas ...
A. and-jekh baro foros.
B. and-jekh tikno foros.
C. and-jekh tikno gav.

D. and-jekh ves. 2 punktura

O lacho amboldipen si ka-i grafema

3. O phuro kerelas bare kamipnaga ...
A. but sastrutne buta.
B. sukar gila.
C. sukar khelnorre.

D. Sukar lila. 2 punktura

O la¢ho amboldipen si ka-i graféma

4. Xramosar p-o telutno than savo si o titulo e tekstosqo. Caéar tiro amboldipen xramosarindoj duj
informacie andar o dino teksto.

4 punktura

5. Xramosar X" palal svako enunco kaj te sikaves kana si ¢aées vaj na, dikhindoj e informacie andar
o dino teksto.
6 punktura

O enunco Si ¢acées | Na si ¢aces

A. O phuro butarno gelas e khelnorrenca and-o foros te bikinel len.

B. P-o fundo e gonesqo maj sas jekh khelnorro.

C. O phuro phendas so kamel te kerel khelnorre kaj bikinel len le
savorre ¢havorrenge andar i lumja.

D. Le phuresqge ¢orre gada paruvden pen and-e aver lole sukar gada.

E. O anav e phuresqo sas o Phuro Krecéuno.

F. O phuro unklilds and-i sania thaj xurandilas karing o éeros, and-
jekh paramicagqi lumja.

6. Vakar, and-e 50-80 alava, palal sar $aj te vastdas e ¢orre ¢havorren, te keras len losale!
6 punktura

7. O Darius thaj i Alina vakaren palal o puchipen: ,Sar d-asti te keras averen losale?”.

O Darius: Me phenav so $aj te keras len | Alina: Me phenav von si losale kana
losale kana keras lenqe dinimata. phiravas amen Sukar lenga.

Xramosar jekh téksto and-e 60—100 alava, and-o savo te xramosaras so tu patas palal o phenipen le
duje 3enenqo. 8 punktura

SUBIECTUL al ll-lea (30 de puncte)

Del pes o téksto:

Ku¢ ¢havallen

Akana kana agorisaren i oxtoto klasa, kamav te dav tumenge
varesode svatura:

3an p-o tumaro drom patavindoj anda tumari zor thaj anda o
Baro Devel.

Aven pakivale savorre manusengal!

Vas savorre buta andar tumaro 3ivipen trebal te keren buti!
Te na avel tumenge nijekhvar lazavo ke san rroma!

Kamav tumenge baxt thaj sastipen!

Tumari siklarni 00:27 W

+ (9 Scrie un mesaj )

Xramosar o amboldipen ka-o svako mangipen, dikhindoj o dino teksto ka@ar o dujto subijékto.

1. Sitrin silabe and-o alav ...
A. agorisaren.
B. kamav.
C. sastipen.
D. 3an. 2 punktura

O lacho amboldipen si ka-i graféma

2. O alav telal savo si cirdini jekh linia andar o enunco: ,Aven pakivale savorre manusenca!” si

A. adzektivo/ pasnavni.

B. prondmbro/ sarnavni.

C. substantivo/ navni.

D. vérbo/ kernavni.

2 punktura

O la¢ho amboldipen si ka-i graféma

3. O verbo telal savo si cirdini jekh linia andar o enunco: ,Vas savorre buta andar tumaro 3ivipen trebal
te keren buti!” si ka-o modo...

A. indikativo.
B. infinitivo.
C. kondicionalo.
D. konzunktivo.
2 punktura

O la¢ho amboldipen si ka-i graféma

4. O Adi xramosarel palpale jekh mesazo pesqe siklarnage. Xramosar, maj tele, and-e ¢uce thana, e
trebutne alava palal sar mangel pes and-e parantéze. 4 punktura

Kué¢ siklarnile,

Kamav te (naisarel, o akanutno vaxt) tuge vas o mesazo savo tu bi¢haldan
les mange.

E svatura save tu (xramosarel, o nakhlo vaxt) len manqge si but ¢ace vilache.
Kadala alava avena (me, ka-o kezo dativo) but laéhe and-o mirro 3ivipen.

3anav so trebal te avav butarno, pakivalo thaj te na avel mange lazavz so me som rrom.

Bare (kamipen, ka-o jekhipen, o sociativ-instrumentalo kézo)!

Tiro siklévno,

O Adi
5. Ker jekh propozicia and-i savi o alav ,svaturad” te avel ka-o kezo nominativo. 4 punktura

6. Ker jekh fraza andar duj propozicie and-i savi e predikatura te aven e vérbura ,kamel” thaj ,avel”.
E vérbura d-asti te aven k-e verver modura thaj vaxta.
4 punktura

7. O telutno téksto si lino palal o interneto. Anda lesBe si vortografiage thaj punktuaciage dosa.Lachar
o téksto, xramosarindoj les laches pa-o telutno than. 4 punktura

Ja p-o tiri drom khethanes le Devlega! Trebal te patas anda les@e thaj anda e manus$a save vastav
tut. Ambolde karing i rromano komunitéta andar i lachipen savo dine les tuge aver 3ene.

8. Ker jekh téksto, andar 40-70 alava, and-o savo te sikaves ,,sos@ar si importanto te avas pakivale

and-o amaro 3ivipen?” 8 punktura
L

SUBIECTUL al lll-lea (30 de puncte)

Del pes o téksto:

4 )

Savo si o drom amare ¢hibaqo?

Amari ¢hib si kerdi, sar vi aver ¢hiba, andar purane
lava thaj andar lava line, e vramaca, avere chibénfar: lava
purane vaj maj neve.

Kadja, and-i rromani ¢hib arakhas:

¢ Indikane purane lava: angrusti, drakh, ¢huri,
gav, gono, jakh, jag, kangli, kham, khoro, macho, muj,
nakh, patrin, phabayj, piri, rroj, sap, suv, Sing,thav, 3amutro,
3ukel thaj aver. Vi nesave gina (jekh, duj, trin, $tar, des, bis,
Sel) thaj but kernavna (del, kerel, sovel, merel) si indikane.

e persikane lava: ambrol, buzni, xer, khangeri,
momeli, sir, tover, zen th. a.

¢ armenikane lava: dudum, grast, ko¢ak th. a.

e osetikane lava: tirax, vordon th. a.

e Xxoraxane lava: majmuni, kundra, kutia,

kanzur(k)a, sinia th. a.

e grekikane lava: coxa, drom, efta, en4,
kokalo, kakavi, klidin, luludi, oxto, papin, parastuj, peinda, péetalo, rovli, saranda, stadi, salivari, sirimi,
tranda th. a.

¢ slavikane lava: dilgo, puska, sita, zéleno, zmeo, Zzamba, Zilto th. a.

e rumunikane lava: atunc, kujbo, papusa th. a.

e magjarikane lava: paprika, $Sarkani (zméo), $arga th. a.

e germanikane lava (and-o dialekto ,manus”): bluma (/uludi), épla (phabaj), grundos (dibi),
niglo (kanzurka) th. a.

e maskarthemutne lava: gazéta, hotélo, komputero, kongréso, telefono, televizoro th. a.

S

grast efta
ambrol papia

kutia griindos
. nakh
hotélo .
tirax

puska

Drabar o téksto thaj arakh o amboldipen ka-e pu¢himata:

Palal so vakarel pes and-o téksto?

Andar save chiba sas line e purane alava kaj si akana and-i rromani ¢hib?

Save alava patas ke si maj but and-i rromani ¢hib?

SosBar patas ke si importanto te 3anas i origina le alavenqi andar i rromani ¢hib?

Ker jekh xramosaripen, andar 150 alava, palal i téma ,,0 sukaripen e rromane ¢hibaqo”, dikhindoj

i poezia dini maj opre thaj e amboldimata ka-e oprutne pué¢himata.

Kana keres tiro xramosaripen:
- vakaresa palal e e tekstosqi téema;
- vakaresa palal e alavenqi origina;
- xramosaresa o fundamentalo vokabularo andar i rromani chib;
- Xramosaresa palal o drom e rromane ¢hibago.

Notal

O punktura vas o xramosaripen avena dine vas:

e 0 ander/ o koncinuto le xramosaripnasqo — 20 punktura;

4 punktura
6 punktura
6 punktura
4 punktura

e sar si organizisarde thaj prezentisarde e goda — 4 punktura (o organizisaripen e godanqo — 2

punktura; sar si prezentisarde e goda — 2 punktura);

e e xramosaripnasqi redaktacia — 6 punktura (vas e vortografiage regule — 3 punktura; vas e

punktuaciage régule — 2 punktura; vas o sukar xramosaripen — 1 punkto).

-

